
Врз основа на член 36 став 1 точка 3 и член 64 став 1 од Статутот на Општина Центар-Скопје („Службен гласник на Општина Центар-Скопје“ бр. 1/06 и 12/15), Градоначалникот на Општина Центар-Скопје донесе
Р Е Ш Е Н И Е

за објавување на Планот на програми за развој 

за период 2017-2018 година 
Се објавува Планот на програми за развој за период 2017-2018 година, 
што Советот на Општина Центар-Скопје го донесе на 66-та седница, одржана на 15.11.2016 година.

Бр. 09-5485/3                                                       ГРАДОНАЧАЛНИК

15.11.2016 година                                          на Општина Центар-Скопје    

С к о п ј е 




              Андреј Жерновски, с.р.

Во согласност со член 21-б од Законот за буџетите („Службен весник на Република Македонија“ бр. 64/05; 4/08; 103/08; 64/05; 156/09; 95/10; 180/11; 171/12; 192/15 и 167/16) и член 26 од Статутот на Општина Центар-Скопје („Службен гласник на Општина Центар-Скопје“ бр. 1/06 и 12/15), Советот на Општина Центар-Скопје на 66-та седница, одржана на 15.11.2016 година, донесе 

ПЛАН НА ПРОГРАМИ ЗА РАЗВОЈ 
ЗА ПЕРИОД 2017-2018 ГОДИНA
РЕКОНСТРУКЦИЈА НА ОСНОВНИТЕ УЧИЛИШТА

- ОУ „Гоце Делчев“ - доградба на училници. 

За планираната доградба на училници на објектот на ОУ „Гоце Делчев“ на крајот на 2014 година е изготвен ревидиран основен проект и во текот на 2016 година е направен избор на изведувач на работите. 
Вкупната вредност на договорот изнесува 22.500.000,00 денари.

Во 2017 година се планираат средства во висина од 20.000.000,00 денари, a другиот дел од вредноста во висина од 2.500.000,00 денари во 2018 година.
ПОДОБРУВАЊЕ НА ЕНЕРГЕТСКАТА ЕФИКАСНОСТ ВО ОСНОВНИТЕ УЧИЛИШТА 

За реализација на мерките и на системите за енергетска ефикасност, кои се предложени во Акциониот план за ЕЕ на Општина Центар-Скопје за период 2017-2018 година, се планира да се изготват проекти за ЕЕ на објектите на основните училишта „Кочо Рацин“ и „Димитар Миладинов“ /како прва фаза на реализација/, со кои ќе се аплицира за донации за расположливи средства во достапните ЕУ-фондови и во други фондови.

Во 2015 година не се објавени повици по кои би учествувале со аплицирање.

Во втората фаза на реализација, која е предвидена во 2017 година, се планира да се изготват проекти за ЕЕ на објектите на основните училишта „Коле Неделковски“ и „Св. Кирил и Методиј“, со кои ќе се аплицира за донации за расположливи средства во достапните ЕУ-фондови и во други фондови. 

2017 година 

- Во ОУ„Кочо Рацин“ се планира:

- Изведба на термоизолација на фасадните ѕидови во вредност од 2.000.000,00 ден. 

- Замена на дел од фасадната столарија со ЕЕ-столарија и на дел од внатрешната

столарија во вредност од 1.500.000,00 ден. 

- Поставување термоизолација на цевките во топлотната потстаница во објектот во

 вредност од 500.000,00 ден.

Вредноста на активностите за училиштето изнесува 4.000.000,00 ден.

-  Во ОУ „Димитар Миладинов“ се планира: 
- Изведба на термоизолација на фасадните ѕидови во вредност од 12.000.000,00 ден.

- Изведба на термоизолација на покривот во вредност од 2.000.000,00 ден.

- Во текот на 2016 година е завршена првата фаза од замената на фасадната столарија во училиштето со кофинансирање од Фондацијата „Отворено општество Македонија“, а реализацијата на втората фаза со вредност од 2.500.000,00 ден. се планира за 2017 година.

Вредноста на активностите за училиштето изнесува 16.500.000,00 ден.

Вкупната вредност за реализација на наведените активности во училиштата опфатени со првата фаза изнесува 20.500.000,00 денари.

2018 година 

-  Во ОУ „Коле Неделковски“ се планира:

- Изведба на термоизолација на фасадните ѕидови во вредност од 4.000.000,00 ден.

- Изведба на термоизолација на покривот во вредност од 2.200.000,00 ден. 
Вредноста на активностите за училиштето изнесува 6.200.000,00 ден.

- Во ОУ „Св. Кирил и Методиј“ се планира:

- Изведба на термоизолација на фасадните ѕидови во вредност од 5.000.000,00 ден.

- Изведба на термоизолација на покривот во вредност од 1.000.000,00 ден.

- Замена на дел од фасадната столарија со ЕЕ-столарија во вредност од 600.000,00 ден.

Вредноста на активностите за училиштето изнесува 6.600.000,00 ден.

Вкупната вредност за реализација на наведените активности во училиштето опфатено со втората фаза изнесува 12.800.000,00 денари.

ИЗГРАДБА НА ОСНОВНО УЧИЛИШТЕ ВО НАСЕЛБАТА КАПИШТЕЦ 

За планираната изградба на основно училиште во Капиштец преземени се следниве активности:

      -  Во првата половина на 2016 година е изготвен Основниот ревидиран проект и на Општина Центар-Скопје & е доделено градежно земјиште за изградба на објектот,

      -  Одобрението за градење се изготвува и ќе биде издадено на почетокот на јули 2016 година, 
      -   Спроведена е постапка за јавна набавка за избор на најповолна понуда за изградба на основно општинско училиште во населбата Капиштец.

Вредноста на изградбата на основното училиште изнесува 404.000.000,00 денари од кои: 

· За 2016 година се планираат средства во висина од 15.000.000,00 ден.
· За 2017 година се планираат средства во висина од 282.750.000,00 ден.

· Другите потребни средства во висина од 106.250.000,00 ден. ќе се предвидат во Буџетот за 2018 година.

РЕКОНСТРУКЦИЈА НА ДЕТСКИ ГРАДИНКИ

Во 2015 година е планирана целосна реконструкција на ЈУДГ „13 Ноември“ - МАТИЧЕН ОБЈЕКТ со вкупно потребен буџет за завршување на активностите за реконструкција во висина од 29.000.000,00 денари.
Планирано е реконструкцијата на објектот да се реализира во три фази, а две фази целосно се завршени во 2015 година. Третата фаза е завршена до моментот на усвојување на Планот на програми за развој 2016-2017 година, достасано е побарување за извршените активности што ќе се реализираат во:

- 2017 година се планирани средства во висина од 22.000.000,00 денари.

Реконструкција на  ЈУОДГ „Р.Ј. Корчагин“ - објект „ПИНОКИО“

- Предвидена е целосна реконструкција на клонот на ЈУОДГ „Р.Ј. Корчагин“ - објект „ПИНОКИО“

- Почетокот на градбата е предвиден за мај 2017 година, со вкупно 
потребен буџет за завршување на активностите на реконструкцијата во висина од 23.000.000,00 денари.

-Реконструкција во објект на  ЈУОДГ „Кочо Рацин“ - објект „Н.Н.БОРЧЕ“

-Планирана е изведба на нов лифт за храна во клонот на објектот „Н.Н.БОРЧЕ“ во вредност од 678.000,00 ден.

ПОДОБРУВАЊЕ НА ЕНЕРГЕТСКАТА ЕФИКАСНОСТ ВО ДЕТСКИТЕ ГРАДИНКИ 

За реализација на мерките и на системите за енергетска ефикасност, кои се предложени во Акциониот план за ЕЕ на Општина Центар-Скопје за период 2014-2016 година, се планира да се изготват проекти за ЕЕ на објектите на јавните установи општински детски градинки „Р.Ј.Корчагин“ - објект „ПИНОКИО“ и „13 Ноември“ - објект „ЈАСМИН“ /како прва фаза на реализација/ со кои ќе се аплицира за донации за расположливи средства во достапните ЕУ-фондови и во други фондови. 

Во втората фаза на реализација, која е предвидена во 2017 година, ќе се изготви проект за објектот на градинката „Кочо Рацин“ - „Н.Н.БОРЧЕ“, со кој ќе се аплицира за донација за расположливи средства во достапните ЕУ-фондови и во други фондови. 

2017 година 

- Реконструкција на ЈУОДГ „Р.Ј.Корчагин“

- Замена на фасадната столарија во матничниот дел кат 1 во вредност од 1.825.000,00 ден.

-  ЈУОДГ „13 Ноември“ - објект „ЈАСМИН“
- Изведба на термоизолација на фасадните ѕидови во вредност од 2.000.000,00 ден.

- Изведба на термоизолација на покривот во вредност од 500.000,00 ден.

Вредноста на активностите за објектот изнесува 2.500.000,00 денари. 

Вкупните планирани средства за реконструкција за подобрување на ЕЕ на детските градинки изнесуваат 7.500.000,00 денари.

Учеството на Општина Центар-Скопје во партнерските релации би било 1.100.000,00 денари.

2017 година  

-  ЈУОДГ „Кочо Рацин“ - објект „Н.Н.БОРЧЕ“

- Изведба на термоизолација на покривот во вредност од 2.500.000,00 ден.

Вредноста на активностите за објектот изнесува 2.500.000,00 денари.

Вкупните планирани средства за реконструкција за подобрување на ЕЕ на детските градинки изнесуваат 2.500.000,00 денари.

Учеството на Општина Центар-Скопје во партнерската релација би било 250.000,00 денари.

РЕКОНСТРУКЦИЈА И ИЗГРАДБА НА ИНФРАСТРУКТУРА  

Градска четврт МАЏИР МААЛО:

Вкупно потребниот буџет за целосна реализација на инфраструктурата на локалитетот изнесува 70.000.000,00 денари, а презентиран по фази изнесува:

  - Водоснабдување, атмосферска и фекална канализација - 19.000.000,00 ден.

  - Коловоз - 34.000.000,00 ден.

  - Тротоари и улично осветлување - 17.000.000,00 ден.

За реализација на инфраструктурата во тек е изготвувањето на основните ревидирани проекти, со кои ќе се аплицира за добивање средства во расположливите и во достапните ЕУ-фондови и во други фондови.

Во 2016 година не се објавени повици за аплицирање за изградба и за реконструкција на цевководната инфраструктура во урбаните општини и планираните средства за 2016 година се пренесуваат за 2017 година. 

Во 2017 година се планираат средства во висина од 14.000.000,00 денари, што претставува учество на Општината во реализацијата на проектот.

Локалитет ДОЛНО ВОДНО:

Вкупно потребниот буџет за целосна реализација на инфраструктурата на локалитетот изнесува 48.000.000,00 денари, а презентиран по фази изнесува:

- Водоснабдување, атмосферска и фекална канализација - 17.000.000,00 ден. 
- Коловоз - 27.000.000,00 ден.

- Тротоари и улично осветлување - 4.000.000,00 ден.

За реализација на инфраструктурата во 2016 година се изготвени основни ревидирани проекти, со кои ќе се аплицира за донација во расположливите и во достапните ЕУ-фондови и во други фондови.

Во 2016 година не се објавени повици за аплицирање за изградба и за реконструкција на инфраструктурата во локалитетот Долно Водно според Програмата за развој и планираните средства за 2016 година се пренесуваат за 2017 година. 

Локалитет ТАСИНО ЧЕШМИЧЕ:

Вкупно потребниот буџет за реализација на инфраструктурата на локалитетот изнесува 60.000.000,00 денари, а презентиран по фази изнесува:

  - Водоснабдување, атмосферска и фекална канализација - 20.000.000,00 ден.

  - Коловоз - 25.000.000,00 ден.

  - Тротоари и по потреба улично осветлување - 15.000.000,00 ден.

За реализација на инфраструктурата изготвен е еден дел од основните проекти, а се планира другиот дел да се изготви во 2017 година, со кои ќе се аплицира за донација во расположливите и во достапните ЕУ-фондови и во други фондови. 

Улица „АМИНТА ТРЕТИ“/поранешна „Ленинова“ 

Вкупно потребниот буџет за реализација на реконструкцијата на делот на улицата од бул. „Партизански одреди“ до ул. „Митрополит Теодосиј Гологанов“, во должина од 400,0 м, изнесува 21.000.000,00 денари, а презентиран по фази изнесува:

- Реконструкција на тротоари со ширина од 6,0 м - 17.000.000 ден.

- Улично осветлување - 4.000.000 ден.

Вo 2017 година вкупно потрeбниот буџет за улицата „АМИНТА ТРЕТИ“ изнесува 21.000.000,00 денари.

Локалитет ПРЕСВЕТА БОГОРОДИЦА - „Адвокатскa“ и новопроектирани улици

Во 2016 година планирана е делумна изградба и реконструкција на:
- Станбена улица „3“ во должина од 160,0 м

- Станбена улица „2“ во должина од 60,0 м

- Пешачка улица „102“ во должина од 50,0 м

Потребни средства за поединечни фази на реконструкцијата:

- Реконструкцијата на коловозите и на тротоарите на трите улици изнесува 9.500.000,00 ден.

- Изградбата на водоводната мрежа на дел од Станбена улица „3“, во должина од 40,0 м, изнесува 800.000,00 ден.

- Изградбата на фекална мрежа на Станбена улица „2“ и на Пешачка улица „102“ изнесува 1.500.000,00 ден.

- Изградбата на атмосферска мрежа на Станбена улица „3“, Станбена ул. „2“ и на Пешачка ул. „102“, во должина од 270 м, изнесува 2.500.000,00 ден.

- Изградбата на водоводна, атмосферска и на фекална канализација изнесува 3.500.000,00 ден. 

Вo 2017 година вкупно потрeбниот буџет за трите улици изнесува 13.000.000,00 денари.

Изградба на инфраструктура, коловоз и тротоари на ул. „Новопроектирана 2“ (крак на ул. „Железничка“)
Потребни средства за поединечни фази на реконструкцијата:

- Изградбата на коловоз и на тротоари изнесува 12.000.000,00 ден.

- Изградбата на водоводна, атмосферска и на фекална канализација изнесува 12.000.000,00 ден.

Во 2016 година се изработени ревидирани основни проекти за сите фази на новопроектираната улица.

Вo 2017 година вкупно потрeбниот буџет за сите фази за изградба на улицата изнесува 24.000.000,00 денари.

РЕКОНСТРУКЦИЈА И МОДЕРНИЗАЦИЈА НА ЈАВНОТО ОСВЕТЛУВАЊЕ НА ТЕРИТОРИЈАТА НА ОПШТИНА ЦЕНТАР-СКОПЈЕ

Со територија од повеќе од 7 км² и повеќе од 45.000 жители, Општина Центар-Скопје го претставува срцето на градот Скопје. Во неа се наоѓаат повеќето државни институции, Универзитет, седишта на повеќе стопански и општествени организации, културни установи, паркови и спортски објекти. За живиот и динамичен сообраќај, како во текот на денот, така и во текот на ноќта, потребно е соодветно осветлување на јавните сообраќајници и на другите јавни површини.

Од друга страна, јавното осветлување претставува и значајна ставка во расходите на Општината, како во потрошувачката на електрична енергија, така и кога станува збор за одржувањето.

Јавното осветлување, по дефиниција, има двојна намена. Првата намена е да ги обезбеди потребните светлотехнички параметри на јавните сообраќајници во текот на ноќта и битно да влијае врз безбедноста на движењето на возилата и на пешаците на јавните сообраќајници и на другите јавни површини, како и на општата јавна сигурност. Втората намена е декоративно функционална и со неа, покрај осветлувањето на јавните површини и објекти, се подобрува и квалитетот на амбиентот.

Сето ова го наметнува прашањето за модернизација на системот за јавно осветлување, особено имајќи ја предвид потребата за штедење на енергија со постигнување на максимално можнa енергетскa ефикасност.

На ниво на Европската Унија е донесена Директива за енергетска ефикасност и енергетски услуги, со цел да се стимулираат исплатливите 

инвестиции во енергетската ефикасност, меѓу кои посебно се споменува осветлувањето со помош на енергетски ефикасни извори на светлина и современи начини на нивна контрола и управување.
Современата технологија донесе ново решение во вид полупроводник што емитира светлина, таканаречена ЛЕД-технологија што денес претставува тренд во јавното осветлување.

За ова има сè повеќе причини. Пред сè, таа овозможува значајна заштеда на електрична енергија и во однос на другите видови осветлување кај неа е помала за од три до десет пати. Освен тоа, трајноста на овие извори на светлина е над 50.000 часа работа што значи дополнителна заштеда при подолг рок на употреба во однос на претходните извори на светлина. Поради зголемената сигурност, нивното одржување е поедноставно и поевтино.

Можноста за управување со интензитетот на светлина во зависност од периодот на денот/ноќта, интензитетот на сообраќај и сл. овозможува дополнителна  заштеда во потрошувачката на енергија и подолг век на траење.

Поради овие причини сè поголем број градови во светот забрзано почнуваат да го применуваат овој современ вид јавно осветлување.

Цели и задачи

Модернизирањето на системот за јавно осветлување со воведувањето  ЛЕД-технологија и со примената на современи техники за управување и надзор имаат цел да обезбедат:

· Подобри услови за одвивање на јавниот сообраќај

· Зголемена безбедност на јавните површини

· Намалување на светлосното загадување

· Намалување на потрошувачката на електрична енергија

· Намалување на трошоците за одржување

· Овозможување попрецизно планирање на Буџетот

· Ослободување на фискален простор за други проекти

· Олеснување на планирањето за проширување на јавното осветлување

· Подобар естетски изглед на територијата на Општина Центар-Скопје
· Подобар квалитет на животот на граѓаните

Проектот по кој би се вршела модернизацијата на јавното осветлување на Општина Центар-Скопје треба да опфати:

· Замена на постојните светилки и инсталирање нови според потребата, притоа водејќи сметка трите постојни типа канделабриски 

светилки да се заменат со единствен модел што нема да се разликува од стилот што е применет во другиот дел од градот. Парковските светилки, исто така, треба да се унифицираат и да се приспособат според амбиентот.

· Делумна замена на дрвените столбови и по потреба поставување на дополнителни столбови

· Замена на дотраената придружна опрема и поставување  нова (кабли, осигурувачи, конектори)

· Исполнување на светлотехничките параметри што одговараат за секоја локација

· Воведување на интелигентен систем за автоматски надзор и управување

         -Инсталирање на хардвер и на софтвер што се потребни за автоматски надзор и управување

· Изработка на катастар на јавно осветлување

Во функција на реализацијата на наведеното изработена е физибилити- студија. Анализата во рамките на оваа студија опфаќа 4.522 постојни извора на светлина од јавното осветлување на територијата на Општина Центар-Скопје што се во нејзина надлежност. Студијата не ги опфаќа светилките на сообраќајниците на територијата на Општина Центар-Скопје што се во надлежност на Градот.

Актуелни финансиски показатели
Според расположливите податоци, вкупната годишна вредност на електричната енергија што е потрошена во 2015 година за потребите на јавното осветлување, кое е предмет на разгледување, изнесува околу 24.000.000,00 денари. Фактурираните услуги за  тековно одржување на јавното осветлување за претходната година изнесуваат околу 8.000.000,00 денари што претставува реална слика за трошоците за одржување.
Техничка анализа

Постоен систем на јавно осветлување во Општина Центар-Скопје

Системот за јавно осветлување во Општина Центар-Скопје се состои од столбови-носачи, светлечки тела, подземни и надземни електроводови, мерни места и придружна  опрема (кабли, конектори, осигурувачи и сл.)

Еден дел од мерната опрема се наоѓа во трафостаници што се во надлежност на ЕВН Македонија. Металните столбови-носачи се во сопственост на Општината, а бетонските и дрвените столбови делумно се сопственост на ЕВН Македонија, делумно на кабелските провајдери и делумно на Македонски Телеком. Светилките се сопственост на Општината.

Разводната мрежа е сопственост на Општината, но сите интервенци на неа може да се вршат само со согласност од ЕВН Македонија.

Основните карактеристики на постојниот систем за јавно осветлување во Општина Центар-Скопје може да се сведат под следново:

· Не постои катастар за опрема за јавно осветлување

· Нема прецизни податоци за типовите, состојбата и за должината на подземните електроводови

· Нема прецизни податоци за надземните електроводови

· Нема прецизни податоци за користењето на столбовите-носачи од другите корисници (телекомуникации, кабелска ТВ, интернет и сл.)

         -Дотраените светлосни арматури и придружната опрема предизвикуваат чести дефекти

· Застарен систем за надзор и управување

· Несразмерноста на вкупно инсталираната моќност на јавното осветлување и количината потрошена електрична енергија укажуваат на постоење на илегално приклучени потрошувачи

Основни карактеристики на ЛЕД-светилките

· ЛЕД-светилките (LED) се составени од повеќе диоди што емитираат светлина, така што е можно да се врши поединечно насочување на емисијата на светлина на секоја од нив, со што се постигнува значително намалување на расфрлањето на светлината што значи поголем светлосен ефект, помало светлосно загадување и постигнување соодветно осветлување на саканата површина, со помала потрошувачка на електрична енергија.

Дополнителна заштеда претставува можноста за димување од 0% до 100% интензитет на светлина со сразмерна промена на потрошувачката на енергија, во зависност од моменталните потреби, а под контрола на системот за управување. Нивниот просечен работен век е околу 16 години и сето ова битно влијае и врз цената на одржување. Имајќи ги предвид значително помалата потрошувачка на електрична енергија и можноста за ефикасен автоматски надзор и управување, без оглед на значително поголемата инвестициска цена, овој вид осветлување, гледано на подолг период, е исклучително исплатлив. 

· Преку различните видови заштеда почетната инвестиција се враќа во рок од четири (4) до седум (7) години и со рокот на траење на светилките донесува годишна заштеда од 60% до 80% во однос на постојниот систем за јавно осветлување.

Системот за управување со осветлувањето треба да се состои од:

1. ЛЕД-светилки

2. Линиско-комуникациски уреди

3. Центар за управување и соодветен софтвер

4. Дополнителни софтверски апликации за таблет/смартфон уреди

Економско-финансиска анализа
Економско-финансиската анализа се заснова врз трошоците и очекуваната добивка во период на следните 15 години, период за кој се прогнозира техничкиот век на предложеното решение.

Врз основа на согледаната состојба на терен и просечните пазарни цени, вкупниот трошок на инвестицијата би изнесувал:

· Замена на постојните 4.522 светилки и дополнување со нови по потреба заради постигнување подобар квалитет на осветлувањето, вкупно инсталирана сила околу 240 KW1.                              386.000 ЕУР

· Испорака и вградување на комуникациска опрема    280.000 ЕУР

· Формирање на контролно-управувачки центар           15.000 ЕУР

· Контролно-управувачки софтвер                               50.000 ЕУР

         - Пуштање во работа и обука на оператори и сервисен кадар 
                                                                                              20.000ЕУР

· Изработка на проектна документација                       30.000 ЕУР

· Изработка на катастар на јавно осветлување             20.000 ЕУР

· Монтажа/демонтажа и замена на дотраени материјали, 
             ископи и слично                                                      280.000 ЕУР

 SHAPE  \* MERGEFORMAT 



ВКУПНО                                                                    2.081.000 ЕУР
Со замена на постојниот систем на осветлување и со неговата модернизација, гледано економско-финансиски, може да се постигнат следниве ефекти:

· Да се намали годишната потрошена електрична енергија за најмалку 60% со тоа што со помош на внимателно програмирање на интензитетот на осветлувањето во текот на активниот период, благодарејќи на можноста „димување“ оваа заштеда може значително да се зголеми.

· Со помош на современите системи за надзор и за управување со осветлувањето може да се следи, како целокупната потрошувачка, така и потрошувачката на секоја поединечна ЛЕД-светилка или група светилки. Овој факт може да послужи како силен аргумент за регулирање на односите во врска со приклучувањето на јавното осветлување и така да се добиваат дополнителни заштеди во однос на потрошувачката на електрична енергија. Во случај на реализирање на проектот, реално е да се очекува при реконфигурацијата на напојувачката мрежа на јавно осветлување од неа да се исклучат барем 50% други корисници за кои Општината досега ја плаќала електричната енергија. 

           Трошоците за одржување се намалуваат на минимум благодарејќи на значително подолгиот работен век на ЛЕД-светилките и фактот дека на терен се излегува кога е потребно, односно само тогаш кога системот за надзор и управување ќе ја најави потребата по автоматското детектирање на аномалијата.

Со реализирањето на предложената Програма во наредниот период може да се очекува значителна заштеда на финансиски средства, поголема енергетска ефикасност, зголемена безбедност на јавните површини, естетски изглед, намалено светлосно загадување и придонес во вкупната заштита на животната средина.

Потребни финансиски средства

За реализација на оваа Програма потребни се средства во износ од 128.000.000,00 денари, од кои:

- За 2017 година се планираат средства во висина од 30.000.000,00 ден.

- За 2018 година се планираат средства во висина од 30.000.000,00 ден.

- Останатиот износ од 68.000.000,00 денари ќе се планира во следните години, почнувајќи од 2019 година заклучно со 2024 година, со динамика што ќе зависи од реализираната финансиска заштеда од веќе поставените современи системи.

Во согласност со член 21-б став 3 од Законот за буџетите („Службен весник на Република Македонија“ бр. 64/05; 4/08; 103/08; 64/05; 156/09; 95/10; 180/11; 171/12; 192/15 и 167/16), Планот на програми за развој за период 2017-2018 година е составен дел од Буџетот на Општина Центар-Скопје за 2017 година.

Планот на програми за развој за период 2017-2018 година стапува во сила на денот на објавувањето во „Службен гласник на Општина Центар-Скопје“. 

Бр. 08-5485/2

